
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
পঞ্চকমালা।






তোমার ব্যথা তোমার কথা
নেইক কারো স্মরণে;

মাটির পৃথ্বীর দৃঢ় ভিত্তি,।
মানুষ মরে মরণে।





২।





মাটির ভাণ্ড তাপে গড়া,  সুখের বাঁধন্ পাপের দড়া;
নির্ম্মম এ বিধি আতি অলংঘ্য।

প্রাণটা যাহার বিশ্ব জোড়া,  তারি বেশী কপাল্ পোড়া,
প্রীতির সুধার ধারে ঝরে কলঙ্ক!

গভীর শোকে ব্যথিত প্রাণে থাক্তে চেয়ে’ অতীত পানে,
মুখ্খানি লুকিয়ে ঘরের কোণে গো!

পায়ে ঠেলে তোমায় লোকে দেখ্ত চেয়ে ঘৃণার চোখে;
মোদের চেয়ে বাঘ-ভালুকো বনে গো—

মনে হয় যে ভাল বরং।  ধিক্ মানুষের পুণ্য ধরম্!
পরকে দলে’ চরণতলে, সাধুতা?

যত ভণ্ড যত চোর,  গলায় তাদের তত জোর;
নীরব সাধুর মাথায় তাদের পাদুকা!

